Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin José Javier Esparza Abaurrea jaunak egindako galderaren erantzuna, Foru Diputazioak emana, Nafarroako Gobernuak Andosillara, San Adrianera, Azagrara eta Lodosara Nafarroako Ubideko ura eramateko duen aurreikuspenari buruzkoa. Galdera argitaratu zen 2016ko irailaren 22ko 109. Nafarroako Parlamentuko Aldizkari Ofizialean.

Iruñean, 2016ko urriaren 13an

Lehendakaria: Ainhoa Aznárez Igarza

ERANTZUNA

Unión del Pueblo Navarro (UPN) parlamentu-taldeari atxikitako foru parlamentari Javier Esparza Aburrea jaunak idatziz erantzuteko galdera egin du (9-16-/PES-000310) Nafarroako Ubidearen lehen fasea handitzeari buruz eta Nafarroako Gobernuak Andosillara, San Adrianera, Azagrara eta Lodosara Nafarroako Ubideko ura eramateko duen aurreikuspenari buruz. Hona Landa Garapeneko, Ingurumeneko eta Toki Administrazioko kontseilariaren erantzuna:

Obra publikoen emakida-kontratuaren klausula administratibo partikularren orriaren X. eranskinaren arabera, ureztatzea 2018ko apirilaren 15ean hasiko da honako eremu hauetan: Ega 5 (presio bidezko ureztatzea Andosillako "San Sebastián”, “Cabezuelos” eta “Ribafuentes” esparruetan), Ega 6 (Andosillako lehorreko lurrak), Ega 7-A (presio bidezko ureztatzea Andosillako "Roturas e Ilagar” esparruan), Ega 7-B (San Adriango lehorreko lurrak), Ega 8 (presio bidezko ureztatzea San Adriango "El Monte" esparruan) eta Ega 9 (presio bidezko ureztatzea Azagrako "El Monte" esparruan). Ez dago aurreikusita epe horiek urratzea.

Lodosak emakida-kontratuan sartzea  eskatu du, beste eremu berri batzuekin batera. Behar diren agiriak prestatzen ari dira eremu horiek administratiboki sartzeko, Nafarroako Ubidearen eta ureztatuko duen eremuaren lehen fasearen handitzearen PROSIS delakoa aldatuz.

Hori guztia jakinarazten dizut, Nafarroako Parlamentuko Erregelamenduaren 194. artikulua betez.

Iruñean, 2016ko irailaren 30ean

Landa Garapeneko, Ingurumeneko eta Toki Administrazioko kontseilaria: Isabel Elizalde Arretxea

